
ერთაქტიანი შავი კომედია — აბსურდული ტრაგიფარსი

მოქმედება ვითარდება თბილისის ერთ ერთ პრესტიჟულ უბანში, თამრიკოს და დემნას „სტალინურ“ სახლში,. შესაძლოა სპექტაკლი გათამაშდეს რეალურ სივრცეში-ბინაში. ძველებური ხის სამზარეულოში  პლიტაზე დგას ქვაბი, ოდესღაც მდიდრული ბინა იყო სადაც რემონტი დიდი ხანია არ გაკეთებულა, სასადილოს  შუაგულში ძვირფასი, ძველმოდური ჭაღი  ჰკიდია მოსჩანს სხვა, ანტიკვარული ავეჯით გაწყობილი, ოთახებიც. რადიოდან შორეულად ისმის რომელიმე გადაცემის ხმა . ონკანი პერიოდულად წვეთავს. ოთახში  მელანქოლია დგას. დემნა მაგიდასთან, როგორც დაუპატიჟებელი ნათესავი ისე ზის უკმაყოფილო გამომეტყველებით. თამრიკო ტრიალებს და უწყობს სუფრას.

 მოქმედი პირნი:
 დედა- თამრიკო, ქალი 68 წლის
დემნა -შუახნის კაცი, (47 წლის) თამრიკოს შვილი 
ალიკა - 62 წლის კაცი თამრიკოს და დემნას მეზობელი
ლამარა -47 წლის ქალი მარკეტიდან.
თამაზის პორტრეტი (75 წლის გარდაცვლილი კაცი, ოჯახის მამა).

სცენა 1
თამრიკო: დედა ჭამე გაცივდა სადილი.
დემნა: (ტელეფონიდან თავს ამოყოფს სუფრას უკმაყოფილო მზერით გადახედავს და საყვედურის ტონით თამრიკოს) დედა კიდევ ლობიო უნდა მაჭამო? ამომივიდა ყელში სულ ერთიდაიგივე, თან ასჯერ ხომ გითხარი კუჭს რომ მიღიზიანებს?!
(თამრიკო უხერხულობისგან შეიშმუშნება და მოულოდნელად გაუნათდაო,)
თამრიკო: ყველი გვაქვს და ცოტა მჟავე, ეს შენი მოტანილი პური მიაყოლე  და თუ შეჭამ კვერცხსაც შეგიწვავ (ქალი იწყებს მაცივრიდან საჭმლის გამოლაგებას)
დემნა: (თინეიჯერული ზლოზინით, საყვედურის ტონით ) ეგეც მომბეზრდა, მჟავე რა კუჭს არ მატკენს?
თამრიკო: მითხარი ხოლმე რა გავაკეთო და გაგიკეთებ დედა, ხომ გკითხე ამას წინათ?
დემნა: (ლობიოს იღებს ზიზღით უყურებს) იცი რა ვერ გავიგე  ყოველ დღე ამდენ რამეს მაბარებ, ამხელა კიბეზე  „პრავიზიით“ ზემოთ ქვემოთ მარბენინებ  და მაინც ისე არ არის როგორც მე მინდა! 
თამრიკო: როგორ გინდა დემნა?! დაგტრიალებ თავზე მთელი დღე!
დემნა: ჩემ მთლიან ხელფასს ხომ მართმევ, მერე სად მიდის ვეღარ გავიგე. ან  რას ვერ აუდიხარ ამ სიგარეტს და სალონებს დედა?
თამრიკო: შენთვის ვლამაზდები დედიკო შენთვის.
დემნა: ჩემთვის დარჩენილი ორი კაპიკით ვყიდულობ მე ყველაფერს, სადილზე აღარ მყოფნის, მოვდივარ და ლობიო კვირაში 5 დღე, გავიბერე კაცი, როგორ მოვიქცე ვერ გავიგე ?! ხორციანი,ტომატიანი  სადილი მიყვარს მე, 
თამრიკო: მიწუნებ არა ჩემ საფირმო ლობიოს? მამაშენი გიჟდებოდა როგორ  უყვარდა ცხონებულს ჩემი გაკეთებული ყველაფერი.
დემნა: მამაჩემს სხვა რამებიც უყვარდა.. მართლა მაიძულებ ცოლი მოვიყვანო !
თამრიკო: (თამრიკო შეცბება, შეშინებული) არა შვილო! რას ამბობ! ტომატიც მაქვს მაცივარში დედა! ხორცის ჭამა ვის გაუგონია ყოველ დღე აი ქალის ხორცი.. შენ თუ გინდოდა შვილო ქალი მაგის მეტი რა იყო დედა, ახლა სხვა დროა ხომ ხედავ  ქალის პრობლემა  აღარ აქვთ კაცებს პირიქით აქეთ ახტებიან ის შეჩვენებულები.
დემნა: არც ადრე მქონდა მე ქალის პრობლემა იცი შენ, მაგრამ ყველას რაღაც სჭირდა; ზოგი უფროსი იყო, ზოგი გოიმი, ზოგის ოჯახი არ გევასებოდათ, შვილიანები და, ქმრიანები, ღარიბები უფ რა ვიცი (ცუდ ხასიათზე დადგება თავის წარსულის გახსენებაზე).
თამრიკო: ხოდა ვიგერიებდით როგორც შეგვეძლო შვილო, რამდენის მოშორებაში დაგეხმარე არ გახსოვს დედა ?
დემნა: მე რომელი აპოლონი მნახეს ერთი მაგათაც რა…
თამრიკო: (ნიშნის მოგებით) არა უფრო  ჰუმანიტარული დახმარება.
დემნა: უმუშევრებთან საქმეს არ ვიჭერდი, იცი შენ როგორ არ მიყვარს ფულის ხარჯვა.
თამრიკო: მაინც კი გახარჯინეს ეგ ფულები რა, არა თუ? 
დემნა: თითზე გადასახვევი არავისთვის არაფერი მიჩუქებია, ეგრე ძმაკაცებმაც მახარჯინეს თუ მასეა.
თამრიკო: გასკდა მაგათი მუცელი, სად ეტეოდათ ამდენი კაკაო და ნამცხვარი, ან რა ღვიძლი უძლებდათ ამდენი სმით. 
დემნა:კი მიხედეს მერე თავს ქალებმა, იშოვა ყველამ ქმარი..
თამრიკო: ეგეც შენი “იმის” დამსახურებაა დედა, ბედი რომ გაუხსენი რა გგონია იოლია გათხოვება?
დემნა: ხოდა ძალიანაც კარგი, მე აღარაფერს მომთხოვენ.
თამრიკო: შენ რა უნდა მოგთხოვონ  შვილო !? მიხედონ რქიანმა ქმრებმა, შენ დედა გყავს შვილო , ცოცხალი დედა მე შენთან ვარ შვილო, ცოტა გვაქვს ხარჯი? იქ ინტერნეტი, ტელევიზია, გაზი, წყალი დენი, ტაქსი, საჭმელი, სალონი, ჩაცმა-დახურვა (პაუზა) “პაესტკა”. (კაცი შიშთ ახედავს) გინდა კარტოფილს შეგიწვავ? (ლობიოს მაგიდიდან ააცლის, კაცი ლობიოს მოსუფთავებულ პურებს  შეექცევა, ქალი თითქმის დაცარიელებულ თეფშს გადადგამს)
დემნა: მოიტა აქ სად წაიღე ქალო, ხომ ხედავ დავიწყე ჭამა არ მაძღობს ეს ყველი და პური.
თამრიკო; დედა გოგრა მაქვს მოხარშული, აი ჩირებიც და თხილეული (კარადიდან იღებს)
დემნა: რად გინდოდა ამდენი რამე. (ქალის გამოღებულ პარკებს ჩახედავს) რა ჯიშის თხილეულია, არც მინახია ასეთი, ვინ მოგიტანა?
თამრიკო: გამოვიწერე შვილო, ამაში ბევრი იოდია, ცინკია, გავახალგაზრდავდები და მერე უფრო ამაყად დაგიდგები  გვერდით, ერთად რომ ვივლით სტუმრად და თეატრში.
დემნა: შენ ფული გახარჯინოს კაცმა ოღონდ და… (პაუზა. დედას ახედავს და შეცოდებით, სინანულით) ეხლაც ლამაზი ხარ დეე, ცოტა რომ გახდე და სიგარეტს თავი დაანებო ქალი ვერ გაჯობებს (ქალს ლოყები აუღაჟღაჟდება და ვნებით აევსება თვალები, მოულოდნელად შფოთი მოერევა, )
თამრიკო: გავხდე არა? შენ აი ერთი იმ მოზვერივით დედაკაცზე მომიყევი ვინ არის ვინ? სიგარეტს არ ეწევა ? (ნიშნის მოგებით)
დემნა: აი რომელ მოზვერივით ქალზე გაინტერესებ ამჯერად ?
თამრიკო: ვიზე და აი იმ ძროხაზე  ერთად რომ შეხვდით მერიკოს   ქუჩაში,
დემნა: ოოო, ხომ გითხარი არაფერი ისეთი, ქალია რა ჩვეულებრივი.
თამრიკო: სად იშოვე მეთქი გეკითხები!
დემნა: (შეშინებული) მარკეტში მუშაობს.
თამრიკო: გამყიდველია ?!
დემნა: ხო რა  მნიშვნელობა აქვს ვინ არის არის ხო და მერე? საერთოდ რას მიწყობ დაკითხვას? სადმე ხო უნდა ვქნა რამე კაცმა?!
თამრიკო: (ღვარძლიანად ანერვიულებული) შენ თუ მაგ „რამეზე „ ფიქრში ისევ ძაღლივით ეკიდებოდი ყველა კაბას რაღას ვიფიქრებდი, დაბერდი კაცი!
დემნა: (გაღიზიანებული წამოიყვირებს) კი მაგრამ როგორ ფიქრობ აღარ მიდგება ?! შენი ბებერი ქმარი ხომ არ გგონივარ ? ჯერ არ ვარ დაიპოტენტებული, თუ მაგასაც მოითხოვ ჩემგან  ?!
თამრიკო: აი აქეთ შემომხედე ეხლა? (ცოტა მოთოკილი ემოციებით, ცრემლნარევი ხმით) ამ ქალთან რომანი გაააბი დედა?
დემნა: (დემნა დანაშაულის გრძნობით) არა, რა რომანი დედა, ხომ იცი დიდი ხნით ვერავისთან ვერ ვჩერდები. გავიარე რა ერთხელ.
თამრიკო: (ისევ გაბრაზებული ნაწყენი ხმით) აჰა, ესეიგი ერთხელ არა? მერიკომ მითხრა რამოდენიმეჯერ დაუნახიხართ ერთად-  იაზვური სარკაზმით) ესეიგი რომანჩიკი გაქვს ? მიპასუხე დემნა!
დემნა: უფ ეგენი კიდე რა ჭორიკნები არიან კაცს ფეხს ვერ გადაადგმევინებენ  ვერსად,
თამრიკო: კაცმა, მარტო ფეხი კი არა ყველაფერი გადადგა, რამდენჯერაც გინდა! რა, დამაკელი შვილო ქალები ? ვერ აუდიოდი სიების შედგენას!  ნაირ ნაირები არ დაგყავდა სახლში თუ რა?
დემნა: მერე რომ დამყავდა რა რო? საჩუქრები მოჰქონდათ კაფეებში გპატიჟებდნენ, მანქანით გემსახურებოდნენ, ყველაფერში გეხმარებოდნენ, მეტი რა უნდა ექნათ მაგათაც?   ყველას მაინც რაღაც გამოუნახე, შენი მოსაწონი ხომ არავინ იყო, ისე დაიწუნებდი რომ ეგრევე შემძულდებოდა.  ზოგი თავისითაც გარბოდა შენი გაცნობის მერე, რაღა გინდა ახლა რას არკვევ ერთი მითხარი?
(ლობიოს ისევ ააცლის სუფრიდან)
თამრიკო: ყველა ხო, არა?! აბა ის გამყიდველი ვინ არის გრძელ ცხვირა?
დემნა: აბა მოზვერიო?
თამრიკო: ცხვირი  რა, მოკლე აქვს?
დემნა: (სიტყვას ბანზე აუგდებს, ჩაეღიმება) ის გამყვიდველი სხვათაშორის უბნის მარკეტში, ხილის სექციაში მუშაობს და იქ გავიცანი, რომ მიშვებდი დღეში სამჯერ, დედასთვის საუკეთესო   ხილი ამარჩევინე  მეთქი და..
თამრიკო: მერე, წესიერად ვერ აგარჩევინა? ხან მკვახე რომ მომიტანე და ხან ჭიანი.  (ხილს პარკიდან იღებს და მაგიდაზე აწყობს) ვიცი მე რაც აგარჩევინა მაგან ვიცი
დემნა: (ხილს დასწვდება და კბეჩს) რაც იყო ნატურალური ის ამარჩევინა, მეტი რა ექნა, თვითონ კი არ მოჰყავს.
თამრიკო: (ქალი ხილს უბფცქვნიდა და უწრიდა თებშზე, მოულოდნელად მიუგდებს) აჰა, ახლა ჩემგან იცავ ხო მაგას  (ქალი ჭარხალივით გაწითლდება წყლისკენ გატრიალდება წყალს მოუშვებს, დალევს, თავს ხელში აიყვანს და გამოტრიალდება აღელვებული ეშმაკური სახით)
თამრიკო: დედა! ფეხსაცმელს რომ დამპირდი „ანაკონდას“ მაღაზიაში მე და მერიკომ იქ ისეთი ლამაზი ჩანთა ვნახეთ, ზუსტად ფეხსაცმლის შესაფერისი,უბანში  ერთად რომ გავისეირნებთ და ჩემით რომ იამაყებ. ჩვენ წყვილს რომ შეეფერება ისეთია ზუსტად შვილო.
დემნა: (ტელეფონში იყურებოდა, დაბნეული) ჩვენს წყვილს?
თამრიკო: ხო აბა დედა შვილიც წყვილია დემნა, ერთი ოჯახი ვართ ჩვენ, შენ ხარ ჩემი იმედი და ერთადერთი სიყვარული დედა, ჩემი დიდი ბიჭი მომესწარი შვილო (კაცს ჭაღარა თმას გადაუწევს და შუბლზე კოცნის).
(პაუზა)
დემნა: (საყვედურით, ბავშვური ხმით) ეხლა ვარ შენი ერთადერთი სიყვარული? მამაჩემი ცოცხალი რომ იყო „წადი მარტო დაგვტოვეო“ რამდენჯერ გაგიგდივარ საძინებლიდან ? 
თამრიკო: (ქალს განცხრომა ერღვევა და ზიზღით ამოთქვამს) ფუი რა დროს მამაშენია, აღარ არის ეგ კაცი ჩვენს შორის ხომ ხედავ, რა მექნა ცუდი ხასიათი ჰქონდა დემნა შვილო, არ გახსოვს რამე თუ არ მოეწონებოდა ყველას ტერორზე რომ გადადიოდა, დაგხოცავთ ორივესო გვემუქრებოდა. თქვენ ხომ საერთოდ  ვერასოდეს ეწყობოდით.
(კაცი სკამიდან წამოხტება მაგიდას ხელს დაჰკრავს და წამოიყვირებს)
დემნა: მერე გაშორებოდი!!! ვერ შეელიე?! ნაგავი და ახვარი რომ იყო, რომ გვტანჯავდა თავისი ჩათლახური  ხასიათით, რას ვერ შეელიე მე არ ვიყავი საკმარისი შენთვის?! აი წავალ ეხლა მოვიყვან ცოლად იმ გრძელ ცხვირა, სქელ ტრაკა გამყიდველს და მიყურე მერე ! შევალთ ხოლმე საძინებელში, გამოგიკეტავ ცხვირ წინ კარს  და მოგასმენინებ იმის კვნესა წკმუტუნს! ან და სულაც ცალკე ვიცხოვრებთ სადაც გემრიელ სადილებს გამიკეთებს ხორციანს და ტომატიანს ლობიოთი აღარ ამომხდის სულს!
(თამრიკო შვილს მივარდება სასოწარკვეთილი) არა შვილო ეგ არ ქნა არ დამღუპო! მაქვს ხორციც და პომიდორიც მაცივარში ეხლავე გაგიკეთებ სოუსს.
დემნა: არ მინდა!!!
თამრიკო: აბა რა გინდა შვილო, მაინც და მაინც უცხო ქალის კვნესა გინდა?! მაშინ იქნები ბედნიერი არა შე უმადურო ?! მე რა არ ვკნესოდი რომ გაჩენდი?! არ ვკნესოდი რომ ვერ გაძინებდი , ავად რომ ხდებოდი? ახლაც შემიძლია ეს ოხერი კვნესა და ვიკვნესო გინდა? (დაიწყებს სასოწარკვეთილ ღმუილს კვნესის ელემენტებით)
დემნა: (შეღონებული  წყანს შეასხამს, თამრიკო გამოფხიზლდება)
(პაუზა)
თამრიკო: (ნერვიულად იშრობს სახეს) რა უბედურ ვარსკვლავზე ვყოფილვარ გაჩენილი, არავისთვის რომ არ ვარ საკმარისი მე საცოდავი. ჩაირთე ის გარყვნილი არხები და დაწყნარდე იქნებ შენით, ტყუილა დავაყენებინე ალიკას საკაბელო ტელევიზია?
დემნა: (ხტება) ვინ არის ალიკა!
თამრიკო: (შეშინებული) ალიკა, ალიკა მეზობელი პირველ სართულზე
დემნა: აჰა ესეიგი ალიკა არა? გასაგებია, ეგ ალიკა როდიდან გევასებოდა ჰა?! მამაჩემთან კარგად ლანძღავდი. მამაჩემმა ხომ წამოგაძახა ეგ არ არის შემი შვილი ნაბიჭვარიაო, გგონია დამავიწყდა?  აბა გამოტყდი!
თამრიკო: რას ამბობ რას ბოდავ აბა შემომხედე ერთი,
(კაცი ამღვრეული თვალებით ათვალიერებს დედას, ქალს დეკოლტე ჩაუხსნია და კაბას მუხლებზე იწევს) ასეთი ქალი ალიკას მივცემდი ბიჭო ?
დემნა: (კაცს ეტყობა რომ ეს აღიზიანებს, აღზნებს ) არა არ მისცემდი ალიკას, ვიეჭვიანე უცებ, ხომ იცი... ისე ასეთი ქალი მამაჩემსაც არ მისცემდა დედა !
თამრიკო: შენ არ მყავდი მაშინ შვილო, არც მეყოლებოდი ჩემო ბიჭო ამიტომ  მამაშენთან, ერთი ორჯერ გავიჭირვე.
დემნა: (კაცი დედას უახლოვდება და მოშიშვლებულ დეკოლტეში თავს ურგავს)დეეე
თამრიკო: (ვნებიანად ეფერება) ხო დედა ხო შვილო, მოდი ჩემი ბიჭი, (ქალი და კაცი განცხრომაში არიან. თავზე გრძელცხვირა გამყიდველი წამოადგებათ,გამყიდველი დაბნეულია და სასოწარკვეთილი წამოიყვირებს)
ლამარა: დემნა ! (კაცი დედას მუხლებს უკოცნის დედა დეეედა დედაა,  გამყიდველს  ხელში ანანასი უჭირავს, კიდევ უფრო სასოწარკვეთილი შეჰყვირებს)
ლამარა: დემნა ვინ არის ეს ქალი!
(დემნა განცხრომისგან გამოფხიზლდება, შეცბულებული ტანისამოსს ისწორებს) 
დემნა: (პაუზა) ლამარა? 
თამრიკო: (განცხრომაში) ვინ არის ლამარააა? კარგი დამიძახე ლამარაააჰ თუ ასე გინდა დემნა!
დემნა: (სახე აელეწება, შეჰყვირებს ) დედა! ლამარა გაიცანი!
ლამარა: დედა?! (ცოტახანი პირდაღებული დგას და შემდეგ ანანასს თამრიკოს აჩეჩებს), აი ალიკამ თქვენთან გამომატანა (ქალი ფხიზლდება და ლამარას შეშლილი სახით ათვალიერებს)
დემნა: ალიკამ ?! ვერ მოვიშორე ეს ალიკა!
ლამარა: ალიკამ გასაღები მომცა სიურპრიზი უნდა გავუკეთო ხილი ყვარებია დედაშენს,
დემნა: საიდან აქვს ამ ჩემისა ალიკას ჩვენი ბინის გასაღები დედა!
 ლამარა: წავალ მე თუ უდროო დროს მოვედი
(დემნა ლამარას გასაღებს ხელიდან წაგლეჯს  დედას შეჰყურებს)
დედა: წახვალ? არაა მობრძანდი ერთი აქ დაბრძანდი ( ქალს დასწვდება და სამზარეულოში შემოათრევს დასვამს ანანასს ართმევს და აჯაგრული ქალს ათვალიერებს)
თამრიკო: (დემნას გადახედავს) ამაზე კარგი არ იყო თქვენ განყოფილებაში?
დემნა: დედა!
თამრიკო: რა დედა, ხომ ხედავ ეს ანანასი, თავთან დამპალია, (ფოთლებს ამოაგლიჯავს ანანასს და ქალს ფეხსაცმელზე მიაყრის).
(ლამარა ფეხსაცმელზე დაიხედავს სადაც ანანასის ფოთლები აყრია) ასე მწიფდება ანანასი ქალბატონო. ალიკამ აარჩია თავისი ხელით
დემნა: დედა გამაგებინე რატომ გირჩევს ეს კაცი თავისი ხელით ხილს! ხომ მომაქვს რასაც მაბარებ დღეში სამჯერ!  რა დაგაკელი რა ვერ გაძღა შენი მუცელი!
დედა: გაისუსე! ვისი ხელითაც მომართვა ხედავ მშვენივრად, როგორ ბედან ყურადღების ალიკაზე გადატანას!
(ლამარა უხერხულად) ბოდიში უნდა დამერეკა მაგრამ ალიკ...
დემნა: აღარ მიხსენო ეგ  ნაბიჭვარი!
თამრიკო: ერთი ამ ქალის გენეტიკა მაინტერესებს მე!
ლამარა: გენეტიკაზე საუბარი ძალიან ინტიმურია, ალიკ..
დემნა: (უხეში ტონით) ლამარა გითხარი აღარ ახსენო მეთქი !
ლამარა: ( ჯიბრზე, გაწიწმატებული ) კარგი კაცია ალიკა რას ერჩი დემნა!
(თამრიკო დემნას უხეშობით ნასიამოვნები, ცდილობს შვილის ყურადღება დაიბრუნოს ) კიდევ რა გამოგატანა ალიკამ ჩემთან ?
(ქალი ჩანთას ხსნის და იქიდან ბანანები ამოაქვს,)
ლამარა: (დემნას  გასამწარებლად) აი ესენი დემნას დედიკოსთვისო ალიკამ
თამრიკო: უჰ რა კარგებია ესენი არ ყოფილა მოჩვარული, უფრო მაგრებია მე რომ მიყვარს ისეთები (დემნა სულ უფრო და უფრო მწარდება)
ლამარა: ერთად აგირჩიეთ ქალბატონო, მე და ალიკამ, საუკეთესოები
დემნა: გეყოფათ! (ქალები იწყებენ ბანანის გაფრცქვნას და გამაღიზიანებლად ჭამას)
გამიშვით ეხლა ალიკას მოუტყან კარგის ტრ...!!!
(დემნას სამზარეულოდან გასვლა უნდა და მოულოდნელად ალიკას ხმა ისმის)
აბაა როგორ მოგეწონა ჩემი არჩეული ნუგბარი თამუნია?
დემნა: (ღრიალებს, მომტირალი ხმით) რა დაგაკელი! დედა რა დაგაკელი!
(ალიკა უკვე კარებში იყურებოდა) 
ალიკა: ოჰ “პარდონ”, აქ რა ლხინი გქონიათ,
(დემნა ალიკასკენ იწევა რომ დაარტყას, ალიკა ტექნიკურად დაუძვრება)
 ალიკა: (ლამარა) ეს ოჯახი ჩემთვის არასოდეს ყოფილა უცხო... ზოგ სახლს შიგნიდან უფრო კარგად იცნობ, ვიდრე გარედან. (დემნას ახედავს, რომელიც მის ცემას ლამობს) შენი ჯანმრთელობა როგორ არის დემნა? გავიგე საცოლე ჰყავსო!? ( თამრიკოს უყურებს მიშველეო, თამარა შვილს ქეჩოში დასწვდება და უკან გაათრევს)
თამარ: საცოლე! რას ამბობ ! ხომ არ შეიშალე შენ
ალიკა: აბა ამხელა კაცი, დასაქორწინებელი, რომ დაგიდის ამდენი ხანი მოსალოცი ამბავია ნამდვილად!
(თამრიკო დემნას ეჯაჯგურება, მაგიდასთან სვამს ალიკასაც მოათრევს და გვერდით უსვამს, თეფშებს უწყობს, ლობიოს უღებს, თვითონ კარადიდან გამოღებულ ჭაჭას ისხამს გადაჰკრავს)
თამრიკო: აბა მოყევით ყველაფერი! ახლავე! სანამ მთელები ხართ!
ლამარა: (ალიკას თვალის ნიშანზე) ქალბატონო დედა, დემნას საცოლე მე ვარ (ცდილობს გადაეხვიოს)
თამრიკო: (თამრიკო ზიზღით იშორებს) შენ ვინ ხარ! ვინ ქალო ?!
ლამარა: დემნას საცოლე ვარ ქალბატონო დედა (დემნა აწითლებული ზის და ვერ ინძრევა ლამარას უყურებს)
თამრიკო: (იკეცება და ხელებს მუხლებზე ირტყამს, გაჰყვირის) ტიტუუ, დეტუუ, დედა! დედა! დეეედაააა!!! დედაოოო!
ლამარა: დედაო არ ვარ ქალბატონო, თუმცა სტუდენტობაში კი ვფიქრობდი მონასტერში წასვლას.
თამრიკო: ვაიიი მიშველეთ ხალხოო! მერე , რამ დაგიშალა! შე შეჩვენე... ბუ... ლოოო...
ლამარა: ერთი კაცი შემიყვარდა და მივეძლიე ( ალიკა ანიშნებს ნუ ყვები გაჩუმდიო)
თამრიკო: (სასოწარკვეთილი სარკაზმით )   დემნამდეც გყოლია გამოჩერჩეტებული  „საქმროები“ არა? შე გველაძუა , შვილებიც გეყოლება სადმე შვილებიც?!
ლამარა: (გაბრაზებული და მოტივირებული) რას ნიშნავს ქალბატონო სადმე , აგერ მუცელში მყავს ჩემი და დემნას შვილი (მუცელზე ხელს იდებს) 
დემნა: ვახ ჩემი კარგის ტრაკი მოვტყან !
ალიკა: მესმის დემნა არ არის იოლი მამობა , მაგრამ ამ ასაკში ბედნიერებაა შვილო
დემნა: ვინ არის შენი შვილო შეჩემისა?
ალიკა: შვილი!
თამრიკო: (გარდაცვლილი ქმრის სურათს მიუბრუნდება რომელიც კედელზე ჰკიდია) დაგვღუპა ამ ნაბიჭვარმა არა? (დემნას თავში წამოარტყამს ეტყობა გალახვას უპირებს), გან, დონი არ გასწავლა მამაშენმა რა იყო?
დემნა: მამაჩემმა რაც მასწავლა იცი შენ კარგად! 
                                                                     
                                                                       სცენა2
(ინტერლუდია — მამის პორტრეტის სცენა)

(სცენა ჩაბნელებულია. ჭაღი ნელა ქანაობს. კედელზე — თამაზის შავ ჩარჩოში ჩასმული პორტრეტი. ოთახში მარტო თამრიკო ნათდება. თამრიკო  ქმრის პორტრეტის წინ დგას. სცენა წითლად ნათდება ჭაღი მოძრაობს ფოტო ციმციმებს.

თამრიკო: ჩარჩოდან მიყურებ და არაფერს ამბობ. შენ იყავი ჩემი ცოდვაც და ჩემი კანონიც. თამაზ... შენ რომ იქ ხარ და მე ცოცხალი ვარ, ეს  ცოდვაა თუ სასჯელი გამაგებინე კაცო? შენ რომ დამტოვე  მარტო, შვილში მაშინ დავინახე ჩემი ჩრდილი...თამაზ…  მითხარი რა გვეშველება თამაზ! 

(პორტრეტი ნელა ანათებს, ხმა სივრციდან)
თამაზის პორტრეტი: ქალს როცა ქმარი ჰყავს, ცოდვა ჩუმად უნდა უყვარდეს… შენ კი ხმაურიანად გიყვარდა, თამრიკო.

თამრიკო: (ეიფორიაში აგრძელებს) შენ მე დამტოვე მარტო! ამ სახლში… ამ ანტიკვარებში ბებიაშენის ჭაღთან…  ლობიოს სუნში…

(შემოდის დემნა, ჩერდება პორტრეტის წინ.)

დემნა: მამა… თუ აქ ხარ… მითხარი, რატომ დამიტოვე  ასე ცოტა ფული, მე და დედას რა  არ გვინდა კარგად ცხოვრება?

თამაზის პორტრეტი: … შენ ჩემი შეცდომის ჯოჯოხეთური გაგრძელება ხარ შე ნაბიჭვარო შენა!

(შემოდის ლამარა, უნებურად ჩერდება პორტრეტის წინ.)

ლამარა: მე თქვენ პირველად გხედავთ… მაგრამ თითქოს ყოველთვის გიცნობდით…

თამაზის პორტრეტი: … შენ ჩემი სისხლი ხარ, გოგო.

(ლამარა შეშინებული იხევს უკან. ალიკა ჩრდილიდან გამოჩნდება სულ ოთახში იყო.)

ალიკა (ჩურჩულით): მარკეტმა გაამართლა თამაზჯან, არაფერზე  იდარდო შენ მანდა. ყველაფერი მიდის “პა პლანუ” ჯიგარო.

(სიბნელე. პორტრეტი ისევ ჩვეულებრივ ჩარჩოდ ქცეულა. დემნა მამის ფოტოს ახედავს)
დემნა: საიქიოდანაც რომ მაგინებს ეს ნაბოზ…არი
პაუზა
თამრიკო: (ლამარას ათვალიერებს და თავში ხელებს იშენს) ხომ ჩაგირთე ის გარყვნილი არხები დემნა, რად არ მოგასვენა გამჩენმა შე შეჩვენებულო,
ალიკა: არ შეიძლება თამრიკო ასე, ორსული გოგოა ოჯახში
თამრიკო: გოგო! არა ისა რა ეტყობა ამას გოგოსი! მე უფრო ვარ გოგო ეხლა თუ ეს დედაკაცი!
(პაუზა)

(კაცები თამრიკოს შეჰყურებენ, განათება იცვლება, სასოწარკვეთილი ქალი იწყებს დეკოლდეს გამოჩენას და კაბას მუხლებზე იწევს, ქალი სიმღერას იწყებს,  დემნა დედას პირზე ხელს აფარებ, ეს სცენა პერვერტულ ეროტიულია. ალიკა არღვევს  შექმნილ უხერხულობას).

ალიკა: თამრიკო! პატარძალი დემნას ხელაა ზუსტად. არა ლამარა ? ხოდა აჰა თქვენ საოცრება ღმერთს დომებია ასე ბატონო, ამ ოჯახის მოულოდნელი გაბედნიერება, უშვილო და უძირო რომ არ დარჩენილიყო თამაზის მოდგმა! 

(მამის სახელის ხსენებაზე , დემნა დედისგან გაიწევა, ლამარა პირჯვარს იწერს, თამრიკო ამრეზად უყურებს ლამარას.ლამარა მუცელზე ხელს ისვამს)

ლამარა: შენი  პაპაა ეგე დედა, კედელზე რომაა ფოტო.
(თამრიკოს ამის დანახვაზე გული უწუხდება, ვარდება, ალიკა და დემნა ტამრიკოს მივარდებიან , გულწასულს სკამზე სვამენ)
დემნა: დედა! დეეე! დე დიკო შენ ხარ ყველაზე ლამაზი დეეე! მე მხოლოდ შენ მიყვარხარ! ისე მიყვარხარ ვგიჟდები დეე! ლობიოს შევჭამ ყოველდღე ოღონდ არ დამტოვო დედიკოოო!

(ალიკა და ლამარა ერთმანეთს გადახედავენ, ალიკა თავით ანიშნებს ერთი ამათ შეხედეო, ლამარა გაოგნებული გაფართოებული თვალებით დაუდასტურებს და მერე ირონიულად ჩაეღიმებათ ერთმანეთ თვალს უკრავენ).

ალიკა: დემნა გინდა სასწრაფოს გამოვუძახო? (დემნა გაღიზიანებული) წადი რა კაცო დამანებე თავი რას გადამეკიდეეეე, ვინ ხარ რა გინდა?! მამაჩემი ძლივს მოვიშორე ეხლა შენ შემოგვეჩვიე- ვირთხა ?! დამტოვეთ დედაჩემთან მარტო! 
ლამარა: დემნა როგორ არ გრცხვენია უფროს კაცს ასე რომ ელაპარაკები, მე შენ სხვანაირი გაგიცანი, სანდომიანი, დედაზე მზრუნველი, რა დაგიშავა ამ კაცმა ასეთი
ალიკა: ლამარა არ ინერვიულო, შენთვის ნერვიულობა არ შეიძლება. დემნას მამა გარდაეცვალა ახლახანს წელიც არ გასულა და ამიტომ არის ასეთი გაღიზიანებული. არ დაგტოვებ დემნა  მარტო, გულწასულ დედასთან და ორსულ ცოლთან ერთად! კაცობა არ მეშლება მე იცოდე! სასწრაფოს გამოვიძახებ ახლავე .
(თამრიკო სიტყვა “ცოლის” გაგონებაზე წამოვარდება, დემნა ლამარას გადახედავს)
დემნა: სად მოასწარი სად ქალო გამაგებინე! სულ ორჯერ არ გვქონდა ეს ოხერი სექსი საწყობში?!
თამრიკო: ცოლი! რის ცოლი რა ცოლი შენ ხომ არ უბერავ ალიკ! სიტყვა საცოლე ვერ მომინელებია, ეხლა უკვე ცოლი როდის გახდა!
(ალიკა თამრიკოს მიუახლოვდება, ხელს დაუჭერს და  ჩურჩულით ეტყვის.)
ალიკა: ან ეხლა აცლი ამ ხალხს ბედნიერებას ან არა და შენი შვილი გაიგებს ყველაფერს !
(დემნა ბოლო სიტყვას მოჰკრავს ყურს )
დემნა: რა ყველაფერს გავიგებ დედა!
( თამრიკო ისევ  გულ შეწუხებული ჩაიკეცება, ალიკა შეეყუდება)
ალიკა: რას და გოგოა დემნა გოგო ! არა უშავს შვილო ბიჭიც იქნება შემდეგზე
ლამარა: (შეცბუნებული ) დემნა ეს ჯერ ძალიან ნაადრევი პროგნოზია შეიძლება გაეზარდოს..
დემნა: სად მოასწარი სად?! ერთი კვირა არ იქნება გასული,
ლამარა: (პაუზა, მორიდებულად) ათი დღე კია გასული.  ახლა ხომ იცი ყველაფერს მალე იგებენ დემნა
(თამრიკო მოღონიერდება)
თამრიკო: რა უნდა გაეზარდოს რა!
ალიკა: ძველმოდურად თუ გინდა, პასპორტი ბატონო! რა ეზრდებათ კაცებს  თამრი ?
დემნა: შენ დედაჩემს ეგრე როგორ ელაპარაკები შე ნაბიჭვა...
ლამარა: ვაიმე ცუდად ვარ დემნა! (ლამარა თამაშობს რომ გული მისდის)
ალიკა: მიხედე ბიჭო შენ ცოლს ხომ ხედავ გული მისდის ორსულ გოგოს, კაცად გიცნობდი მე შენ აქამდე დემნა.

სცენა 6

(შუქი ქვრება. თამრიკო და ალიკა  სანთლის შუქზე ნათდებიან)

თამრიკო: ეს რა გამიკეთე შე არაკაცო, შე ოჯახის დამანგრეველო, გველო! (ალიკა ეშმაკურად იღიმის და თამრიკოსთან ინტიმურ კავშირს ამყარებს, პარალელურად ეკრანზე გადის როგორ სხედან დემნა და ლამარა იუსტიციაში და აწერენ ხელს).

(დემნა ზის მაგიდასთან სამზარეულოში სადაც აწყვია საჭმელი, ლობიოს იდებს და სინჯავს, ლამარა დგას და ზედ დაჰყურებს )
დემნა: დედაჩემის გაკეთებული ლობიო ასჯერ ჯობია. (პაუზა)  რა მოგითითხნია ეს რას მაჭმევ.
ლამარა: ესეც დედაშენის გაკეთებულია.
დემნა: (ამრეზად ახედავს ცოლს რომელსაც მუცელი გაეზარდა) არ იყო ალბათ ხასიათზე თორემ უკეთესად გამოსდის ხოლმე.
ლამარა: ალიკას, შენი საყვარელი პინტო ჯიში გაუთავდა და სხვა სახეობა მოიტანა.
დემნა: (გამწარებული ) ეს ალიკა ხო ვერ მოვიშორე რა ამ თავის მარკეტიანად!
ლამარა: ალიკა ახლა ჩვენი ოჯანის წევრივითაა, ნათლიმამასავით, ერთად რომ ვართ იმის დამსახურებაა დემნა, დედაშენი ყოველ დღე ახალ ახალ ხილს რომ მიირთმევს ალიკას მოაქვს.
დემნა: დედაჩემი რასაც მიირთმევს ჩემი დამსახურებაა. (პაუზა) დედაჩემის  დამსახურებაა იმ მარკეტში რომ გაგიცანი, სადაც მეც კარგად მივირთვი დედიჩემის. ჰოდა ახლა შენი თვალით ხედავ კი მეტირა ყოფა 
ლამარა: (გაწიწმატებული) ყოფა გეტირა ხო არა შე…! რა იყო ცუდი სექსი თვალებს რომ ნაბავდი? თუ ოჯახი შე ბერბიჭვარო!
დემნა: როგორ მელაპარაკები! შე გრძელცხვირა ძროხა!
ლამარა: ბერბიჭა იყო შენი სტატუსი დიახაც, რა არის ამაში შეურაცხმყოფელი სიმართლე!? თუ დედიკოს ბიჭობა გეწყინა მთელი უბანი რომ დაგცინის? (პირზე ხელს მიიფარებს, მიხვდა ზედმეტი მოუვიდა).
დემნა: ორსულად არ იყო მე ვიცი შენი ბერბიჭვარი დედიკოს ბიჭი შე ვაჭარი ალიკას გამყიდველო ქალო!
(ხმაურზე თამრიკო შემოვარდება, დემნას მივარდება)
თამრიკო: რა იყო დედა გაწყენინა ამ ალქაჯმა ?
დემნა: დედა ეს ლობიო მართლა შენი გაკეთებულია ?
თამრიკო: კი დედა, კი შვილო რა, არ მოგეწონა შვილო, მითხარი?
დემნა: რაღაც გემო აქვს ცუდი, ვერ გავიგე რა უცხო სუნელი აქვს ნაქნარი
თამრიკო: (უხეშად ლამარას) შეუწვი გოგო ამას კვერცი და გამასინჯე ერთი ეს ლობიო რამე ხომ არ დაუმატე შენ თვითნებურად?
ლამარა: არა დედა, ახლავე შევუწვავ (იწყებს ტაფის გამოღებას)
თამრიკო: დედა აღარ დამიძახო მეთქი მეორედ, ქალი ლამის ჩემხელა ხარ !
ლამარა: (ნაწყენი ტონით) დემნას ხელა ვარ მე თქვენხელა როგორ ვიქნები?
თამრიკო: დემნა კაცია! მე და დემნას შორის ასაკი და ეგეთები არ არსებობს იცოდე, მეგობრები ვართ ჩვენ, მარტო  დედა შვილივით კი ნუ გვიყურებ შენ.
ლამარა: (თამრიკოს ლობიოს გადმოუღებს და თეფშს უდებს) პინტო ჯიში რომ მოიტანა ალიკამ იქნებ მაგიტომ არ მოეწონა?
თამრიკო: შენ მასწავლე ახლა ჩემ შვილს რა რატომ მოეწონა. მიდი ჩაუხეხე  ხილი და ბოსტნეული ამას ჯობია,  მიიღოს ბიჭმა ვიტამინები, შენთვის რომ არ გენანება კარგად ილუკმები დილა სარამოს! დამიჩაგრე არა შვილი (დემნას თავზე ეფერება, თეთრ თმას გადაუწევს და შუბლზე კოცნის,დემნა ინაბება დედის მკერდზე, თამრიკო ლობიოს სინჯავს).
თამრიკო: რა უქენი გოგო ამ ლობიოს ოქროსავით სადილი რომ გაგიფუჭებია, მოდი ერთი აქ შენ გასინჯე აბა თუ ქალი ხარ!
ლამარა: არაფერი მეთქი დ.. (კინაღამ დედა წამოცდა თავი შეიკავა)   წამოვადუღე ერთხელ სანამ გადმოუღებდი.
თამარა: მიუწვია ამ გათახსირებულს! გოგო ტყუილად გაბია ამხელა ცხვირი სახეზე? ვერ გაარჩიე სუნი რომ გეწვებოდა?! თან კიდე რომ მეპასუხება!
დემნა: (დემნა ხელს აჰკრავს ლობიოიან თეფშს რომელიც ნახევარი ნაჭამი აქვს) დედა გული მერევა ვერ შევჭამ ამას!
თამრიკო: რა უქენი ჩემ შვილს შე ალქაჯო დედის გაკეთებული სადილიც რომ არ შეარგე ბავშვს (ქალი ოთხით გაფორთხდება მაგიდიდან პლიტამდე სადაც ლამარა დგას, კაბით დაითრევს) მოდი ერთი ჩაგაყოფინო ცხვირი, (ლამარას ტანზე ააფორთხდება და ცდილობს ცხვირი ქვაბში  ჩააყოფინოს მაგრამ ვერ უმკლავდება.ლამარა ცდილობს მასზე აფორთხებული, მოძალადე თამრიკო მოიშოროს, ტაფას ეძებს  რომ თამრიკოს თავში ჩასცხოს. დემნა ამის დანახვაზე სკამიდან წამოვარდება მივარდება ლამარას გამოართმევს ტაფას და დედასთან ერთად ცდილობს ქალის დიდ ქვაბში ჩაყუდებას).
თამრიკო: ხო დედა ასე! ჩავახრძობ ახლა ამას აქვე და მოვიშორებთ თავის გრძელი ცხვირიანად, ვიქნებით მე და შენ ტკბილად და მოსიყვარულედ. 
(თითქოს გაუნათდაო) შესაჭმელად თუ ივარგა ნეტა ქონი არ გიყვარს შენ მაინცდამაინც მაგრამ მჭლეს გამოგიძრობ დედა, ტომატსაც ვუზამ და ერთი კვირა გაგაძღობს  შვილო, მოდი კარგად დაუჭირე ფეხები, (ქალი ფართხალებს, ნახევარი ტანი ქვაბში აქვს, ამ დროს შემოდის ალიკა).
ალიკა: რას შვებით თქვე შეჩვენებულებო, ცოლ შვილს მიხოცავთ?! 
ლამარა! არ დააკარო პირი მაგ ლობიოს იცოდე მოკუმე გოგო პირი გესმის ლამარა!
(ქვაბიდან ლამარას პირ მოკუმული ღმუილი ამოდის, ალიკა ცდილობს ტაფას  მისწვდეს და დემნას თავში ჩასცხოს. დემნას უეცრად თავბრუ ესხმის, ლამარას ხელს უშვებს და უკან დაბარბაცდება)
დემნა: დედა ! ცუდად დავ დედიკო ვაიმე!
თამრიკო: შვილო რა გჭირს დემნა მომხედე ( ლამარას თამრიკოც უშვებს ხელს და  დემნას მივარდება. ალიკას ლამარა ამოჰყავს ქვაბიდან და თავიდან ლობიოებს აცლის)
ალიკა: ლამარა! გოგო (ეხუტება), მუცელზე ეხვევა როგორ ხართ მამიკო,
(დემნა და თამრიკო ძირს ყრიან და ამ სურათს გაოგნებულები შეჰყურებენ)
ალიკა: (ლამარას) ხო აჭამე ამ ოხრად დასარჩენებს ეს საწამლავი ?
ლამარა: კი ხეთქეს იცოცხლე (სახეს იწმენდს ლობიოსგან)
ალიკა: ხოდა ახლა დაველოდოთ ეს ახვრები სულსაც მალე გააფრთხობენ.  დაგვრჩება მე და შენ ეს ქონება. თამაზას ანტიკვარები.
(პაუზა) 
გაიგე თამრიკო რაში ყოფილა საქმე?
(დემნა და ლამარა ფორთხვას და ღმუილს იწყებენ)
ალიკა: აბა რა გეგონა თამრიკო ქმრად რო დამიწუნე, ალიკას როგორ გავყვებიო არა ? ახლა ხო დარჩება მთელი შენი ქმრის ნაქურდალი ქონება  ჩემ ბიჭს? ჩემ  თაზუნას? (მიუახლოვდება განადგურებულ დედა შვილს რომლებიც ძირს ყრიან)
ალიკა: საიქიოში თამაზას  ჩემგან მოკითხვა გადაეცით. უთხარი ალიკა შვილს თაზუნას არქმევსთოო. ბიჭია თქო!
(პაუზა. ალიკა ბოლთას სცემს და სახლს მუშტრის თვალით ათვალიერებს) 
არა რა, ისე  როგორ არ უნდა იცოდე ეს ხოხმა თამრი? ჩემი ლამარა , კახეთში კია გაზრდილი მაგრამ შენი დაქალი მერიკოს და თამაზას შვილი  როა  თუ იცი? ეგ როგორ გამოგეპარა შე ეშმაკის მოციქულო? (ლამარასთან მივა და პროფილში დააყენებს, მერე თამაზას პორტრეტისკენ იშვერს ხელს) შეხედე თამაზას ცხვირია ეს თამრიიი, აბა ახლა მითხარი, ეკუთვნის თუ არა ყველაფერი ლამარას ?  მე ალიკა არ ვიყო, უსამართო კაცი არასოდეს ვყოფილვარ. ეგ კარგად იცი. ერთი შენ  არ მოგწონდა წესიერი კაცები ხოდა აჰა ახლა მაინც მაქვს შანსი თავი მოგაწონო  სანამ წაგიყვანს მიქაელი გაღმა მარილზე. 
(პაუზა)
ბოლო სიტყვა შენი იყოს. მაგ ბერბიჭვარს უთხარი ვისგან გყავს გაკეთებული. უთხარი ხო, ახალი გათხოვილი უნივერსიტეტის ექსკურსიიდან რომ ჩამოხვედი ორსულად, ის შენი საყვარელი ვინ იყო ? გეგონა რამე დაიმალებოდა? სწორედ მაშინ დავძმაკაცდით მე და  შენი უბედური ქმარი. სულ წვრილ წვრილად დაუფქვა მერიკომ,  თამაზას ყველაფერი. იმასაც გეტყვი რომ ეგენი მთელი ცხოვრება საყვარლობდნენ თამრი. ხედავ? გაგიმაზია ცხოვრება აბა, ვინ ვინ აცხოვრა ტყუილში ახლა გამოტყდი თუ ქალი ხარ. შენი ღალატის ამბავი რომ გაიგო არა? თამაზამაც კიდე ცხელ გულზე იქვე არ გააცია და მერიკოსთან გააკეთა (ლამარასთან მივა ეხუტება) ჩემი ლამარიკო. აბა დემნაჯან  ასეა ეს ამბები! 
(პაუზა)
თამაზას გადაეცით შენი ფულით გახსნილმა მარკეტმა ხეირი მოიტანა და ალიკამ ყველაფერი ისე გააკეთა როგორც დაუბარეოო.

(ფინალში პორტრეტი ნელა ინათებს, შემდეგ შავდება. მოძრაობს. ქურაზე ქვაბი შავ ბუღს უშვებს. ბნელდება)

